
OL TOKTOK BLONG DAEREKTA JENEROL EDUKESEN

Kwaliti Standad insaed long ol Eli Jaelhud Kea Senta (Kindi olsem yumi long Vanuatu I save 
long hem) I wan impoten developmen we yumi mas kat insaed long ol senta sipos yumi 
wantem kasem mak blong “Kwaliti, Akses mo Manejmen” we I ol prioriti blong gavman. 
ECCE I kat 23 standad.
 
Mifala I wantem tumas blong mekem pikja buk ia from mifala I wantem hemi kam tija frenli 
mo I wan isi buk blong folem mo yusum.
 
Risej I talemaot finis se ol eli yia I impoten tumas, so sipos yumi wantem ol pikinini I mekem 
gud long skul blong ol I dipen plante long laning envaeromen blong olgeta long ol eli yia. 
MoET I mekem ECCE development I kam wan prioriti blong hem blong impruvum status 
blong ol kindi long Vanuatu mo tu blong givhan long ol pikinini blong oli redi blong statem 
skul. I no long taem yumi bin luk riviu blong ECCE Polisi, oli alaenem ECCE Kerikulum 
wetem hemia blong Nasonol Kerikulum mo naoia I kat wan Kwaliti Standad blong ECCE.
 
Ol Kwaliti Standad ia I mas stap sipos yumi wantem mekem sua se I kat kwaliti edukesen 
long ol eli yia long laef blong ol pikinini. Wan rikwaemen blong rejistresen blong ol kindi I 
blong oli mas soem se oli kasem o oli stap wok ko blong kasem ol kwaliti standad ia. Everi 
yia bai I kat ol ofisa I stap jekem blong luk sipos I kat evidens se wanwan kindi I kasem ol 
standad ia o no, mo sipos no bai MoET ikat raet blong klosem ol kindi from bai I no sef o 
helti blong pikinini I stap lan long wan senta we I no stret.
 
Long las manis blong 2017 Gavman I bin statem blong givim wan grant long everi pikinini 
we yia blong olgeta I stap long 4 mo 5 mo oli stap long wan kindi o wan dei kea. Grant ia 
I ko blong sapotem impruvmen long wan kindi mo tu blong mekem sua se pikinini I kat ol 
materiol we bai I save sapotem laning blong hem.
 
Ol standad ia bai mekem sua se pikinini I stap lan long wan envaeromen we I helti, sef mo 
ol materiol blong lan I save kivhan long pikinini blong wantem mo save lan, mo tu I save 
mitim nid blong wanwan pikinini. Mifala I mekem sua se ol standad ia I stret long kalja mo 
envaeromen blong yumi. Mo tu, ol standad ia i laenap wetem Edukesen Akt mo ol polisi 
blong edukesen, mo tu I laenap wetem Sastenabol Developmen Gol espeseli Gol 4. I kat 
wan self jek lis we bai ol tija mo komiti I save yusum blong mekem ol jenj insaed long kindi 
blong olgeta. 
 
Pikja buk ia bai I save givhan mo gaedem ol tija, prinsipol, perens mo komiti blong wanwan 
senta blong oli luk save mo oli kam ifektiv mo okenaesem olgeta blong sapotem laning 
blong ol pikinini.

Jessie Dick Joe 
Daerekta Jenerol blong 
Edukesen mo Trening

I. REJISTRESEN STANDAD 1. REJISTREM WAN KINDI

1.1 Everi ECCE senta we i stap kivim kea mo edukesen sevis long ol pikinini we oli 4-5 
yia ol mas rejista andanit long wan Edukesen Otoriti.

1.2 ECCE Senta i  ataj long wan Praemeri skul o I kam fida kindi blong wan Praemeri skul. 

II.ENROLMEN
STANDAD 2: OL PIKININI  WE I KASEM 4-5 yIA MO OLI STAP KLOSAP LONG 
KINDI I MAS KAM LONG KINDI NOMATA SIPOS hEMI WAN bOE O GEL,O hEMI 
KAM LONG WANEM bAKGRAON O hEMI SAVE MEKEM WANEM.

2.1 Everi 4-5 yia ol pikinini long komuniti I mas kam long kindi

STANDAD 3. OL PIKININI I KAT RAET bLONG STAP INSAED LONG WAN hAOS 
WE I KAT EVERI SAMTING WE I SUD KAT MO TU hAOS I SEF LONG hARIKEN O 
TAEM GRAON I SEKSEK.

III. (FASILITIES (OL BILDING MO SAMTING BLONG PLEPLE)

2.2 Everi pikinini we I stap long kindi i mas soem beth 
setifket blong hem.

3.1 Kindi i folem ol tingting blong ECCE Polisi mo plan blong wan kindi. [I mas kat wan 
rum blong lokemap ol samting, kiaman kona, wota ple mo drai mo wetwet sandbis, 
manki ba mo ol swing, fanis mo get.)

2.3 Tija i luk save ol pikinini 
long komuniti we oli kat 
spesel nid mo enkarejem 
olgeta blong kam long kindi.

3.2 Sipos yu wantem bildim wan niu kindi yu mas kasem raet blong wan Edukesen 
Otoriti bifo yu save bild.(I kat inaf spes long graon, I stap long wan sef ples, I kat wota, 
size 70 Sq. meter, mas siment flo, tingabaot ECCE Kwaliti standad, mo taem yu plan 
blong bild tingabaot ol pikinini wetem spesel nid olsem hemia we I usum wil jea.)

3.3 Kindi ia I mas kat ol pleplei mo ekwipmen insaed mo aotsaed mo oli mas stap long 
gudfala kondisen (I no brok mo I sef blong pikinini I usum) I no mas kat sap poen, ol nil 
we I stikaot mo ol samting we I brok olsem manki ba, swing etc.

3.4 Kindi ia I stap long wan sef ples (no mas stap long wan ples blong flad o rod blong 
wota o klif klosap?)

3.5 Long haos we I kat ol step I mas kat wan “ramp” blong ol pikinini wetem disabiliti I 
save usum? (Sipos I no kat pikinini wetem disabiliti tikim yES nomo)

STANDAD 4. PIKININI I KAT RAET LONG WAN PLES WE I SEF MO PIKININI I 
SAVE STAP PLEPLEI MO LAN LONG hEM.

4.1 I kat spes insaed long kindi blong 70sq meter blong 30 pikinini (mo 2.5 sq meter 
blong everi extra pikinini )

4.2 I kat inaf windo blong letem inaf laet mo win I kam insaed.

STANDAD 5. PIKININI I KAT RAET LONG INAF SEF PLES bLONG PLEPLEI 
AOTSAED.

5.1 yad aotsaed I mas bigfala inaf blong letem ol pikinini I save resis mo pleplei mo no 
karem kil.

5.2 I kat fens raon long kindi wetem wan ket. (no yusum bab waia, haebiskis  I gud)

5.3 I mas kat ples blong sandbis we mesamen blong hem i 5sq meter, wan saed I 
kat wetwet sanbis mo narasaed I drai. I gud blong putum I stap andanit long wan ruf 
(natangura I gud) mo I mas kat wan samting blong kavremap taem ol pikinini I no usum.

5.4 I kat 2 strong swing, I manki bar, mo I rop blong klaem long hem. 

5.5 I kat wan sef ples blong pikinini I klaem.

5.6 I kat ples blong mekem wota plei.

6.2 Ol tolet I saes blong ol pikinini. 6.3 I kat separet tolet wan blong ol gel mo 
wan blong ol boe.

6.1 Ol tolet I klin.

STANDAD 6. Ol PIKININI I KAT PROPA PLES bLONG WASEM hAN, DRINK KLIN 
WOTA MO yUSUM KLIN TOLET

6.6 I kat 1 sef ples blong kasem klin wota 
blong drink mo everidei I sud kat 2 lita 
blong sefwota blong drink blong ol pikinini 
mo tija.

6.5 Ol pikinini I kat running wota mo sop 
blong wasem han wetem.

6.4 I kat taem everidei we tija I stap wetem ol pikinini blong oli wasem han (wetem sop) 
bifo oli kaekae.

7.2 I kat 1 notis bod we I kat ol impoten infomesen long hem.

7.1 Ol wok blong ol pikinini I hang ol baot long klasrum.

STANDAD 7. ENVIRONMEN I FRENLy LONG OL PIKININI, I LUK NAES MO I 
MITIM NID bLONG EVERI PIKININI.

lV. ENVIRONMEN MO OL RISOS 

7.4 Praevet kindi I no mas stap insaed long private haos blong ona blong kindi. 

7.3 Notis bod wetem nem blong kindi I stap aotsaed long yad.



20

KWALITI STANDAD blong OL ELI JAELHUD SENTA  
PIKJA GAEDLAEN

8.1 I kat wan tija blong tijim 15 pikinini. Sipos I kat ova 15 pikinini I mas kat wan mo helpa 
blong tija.

8.2 Ol tija I soem lav mo kea long ol pikinini (tija presem pikinini, - rabem bak blong 
hem.)

STANDAD 8. ENVIRONMEN I STAP LONG WAN GUDFALA KONDISEN, I KLIN MO 
OL TIJA I REDI GUD bLONG hELPEM OL PIKININI.

8.3 No kat saen se tija I stap kilim o panisim pikinini o tok nogud long pikinini. (Saen 
blong wan stik, kat noti jea, stap pulum ea, o swea long pikinini?)

8.4 Ol pikinini I no soem sam fasin blong stap wantem faet o ple raf wetem ol narafala 
pikinini.

9.1 I kat inaf pleplei blong mekemap 10 pleplei kona. ( I sud kat drai mo wetwet sanbis, 
wota ple, blok kona, riding kona, droing kona,ol gem mo pazel, usum smol finga, ol 
miusik mo netja tebol.)

9.2 Ol kaen pleplei we usum ol local materiol olsem abakas, skel, miusik, bloks, snek mo 
lada, domino, treding etc.

STANDAD 9. I KAT INAF MATERIOL O RISOS bLONG PIKININI I SAVE USUM.



KWALITI STANDAD blong OL ELI JAELHUD SENTA 
PIKJA GAEDLAEN0

23

STANDAD 10. Ol PIKININI I LANEM 3 “R” (RECyCLE, REUSE & REDUCE).
Reuse – usum bagegenol samting olsem plastik botel, katen etc.
Recycle – ol samting olsem tin, can, plastik botel etc.
Reduce – katem daon use blong waste prodakt olsem ol plastic bag– usum local 
basket instead long plastik bag)

V. HELT MO WELL BEING BLONG OL PIKININI.

10.1 I no kat toti I stap olbaot.

10.2 I kat 2 basket blong toti. Wan i blong “Recycle” (ol samting olsem plastik botel, 
katon, tin etc), mo narafala basket i blong “Jenerol waste” (olsem ol haf kaikai, lif laplap 
etc). 

10.3 Empti rabis bin everidei.

STANDAD 11. OL PIKININI I WASEM hAN WETEM SOP MO KAIKAI hELTI KAIKAI 
LONG KINDI.

11.1 Everi pikinini I wasem han wetem sop afta oli usum tolet mo bifo oli kaikai.

11.2 Plante long ol pikinini I kaikai frut mo helti kaikai long snak o taem blong kaikai.

STANDAD 12. OL PIKININI I SAVE SKUL SEFTI PLAN MO OLI STAP MEKEM OL 
DISASTA DRIL. 

12.1 Ol pikinini I stap mekem disasta dril wan taem everi tem.

12.2 Everi tija I bin mekem trening long saed blong psycho social.

STANDAD 13. OL PIKININI I STAP KASEM OL MEDIKOL JEKAP MO WOM 
MERESIN LONG KINDI.

13.1 Everi pikinini I kasem ol helti jekap wan taem long wan yia mo ol nes I apdetem ol 
medikol setifiket blong olgeta.

13.2 Ol pikinini I kat evidens blong talem se ol bin kasem meresin blong wom long las 
yia.

STANDAD 14. Ol TIJA I KWALIFAE O KAT SETIFIKET MO STAP MEKEM SAM 
PROFESONOL DEVELOPMEN TRENING.

14.1 Everi tija I bin tekem Fil bes Trening we MoET I bin stap givim. I kat setifiket blong 
konfemem.

Vl. KWALITI BLONG TIJA

14.2 Everi tija I bin tekem ol apdet profesonol developmen trening we MoET I stap givim. 
I kat setifiket blong konfemem.

STANDAD 15. OL TIJA I LAEKEM WOK bLONG OL, OLI KAT KOMITMEN MO OLI 
STAP SOEM OL GUDFALA EKSAMPOL (ROL MODEL) LONG OL PIKININI MO 
PIPOL.

15.1 Tija I save soem apdet lesen plan we I stap soem se hemi stap usum kerikulum 
blong ECCE.

15.2 Atendens rikod I soem se tija I stap kam long wok long taem mo ol taem.

15.3 Tija I bin ridim mo saenem ECCE Tija Code of Ethics.

15.4 No kat wan tija I luk sik o I kat rikod blong sam rabis sik we I save pasem long nara 
fala man/pikinini.

STANDAD 16. PROVINSOL KODINETA O SKUL IMPRUVMEN OFISA O MObAEL 
ECCE OFISA I STAP MONITOREM TIJA LONG WOK bLONG hEM.

16.1 I kat evidens se ol PC/SIOs o MEO I stap monitorem ol wok blong tija tu taem long 
wan yia. Jekem buk blong ol visita.

STANDAD 17. TIJA I SOEM SE hEM I KAT WAN GUD FALA MANEJMEN SKIL. 

17.1 Tija I save soem ol rikod blong enrolmen blong pikinini, helt rikod, atendens rikod, 
rikod blong hu I pem kindi fi mo hu I no pem, kontak blong ol perens etc.

17.2 Tija I mekem sua se everi boe mo everi gel I kat sem raet blong tekem pat long 
everi aktiviti long kindi, hemia I inkludem klinim klasrum mo yad aotsaed, klinim tolet, 
help blong wotarem mo klinim ol flaoa o Karen blong kindi.

STANDAD 18. TIJA I STAP ASESEM MO RIKODEM PROKRES MO DEVELOPMEN 
bLONG OL PIKININI.

18.1 Tija I save soem progress rikod blong everi pikinini we hemi raetem long 
Obsevesen blong wanwan pikinini.

18.2 Tija I save soem potfolio blong wanwan pikinini we hemi save go wetem long klas 
wan o taem hemi transfer ko long wan narafala skul.

STANDAD 19. SAM TAEM PERENS I STAP KAT MITING WETEM TIJA bLONG 
TOKAbAOT PROGRES O DEVELOPMEN bLONG PIKININI bLONG hEM MO hAO 
bLONG hEMI SAVE hELPEM PIKININI LONG hAOS.

19.1 Perens I stap mit wetem tija wan taem long wan tem blong tokabaot wok blong 
pikinini.

Vll. MITING BITWIN TIJA MO PERENS

19.2 50% long ol pikinini I  komplitim redines jeklist bifo oli kam long kindi.

STANDAD 20. PERENS I bIN KASEM SAM TRENING MO SAPOT LONG 
IMPOTENS bLONG ELI JAELhUD DEVELOPMEN.

19.3 I stap kat wan transison prokram blong ol perens mo tija blong kindi mo klas wan 
wetem ol pikinini we bai oli ko long klas wan.

20.1 Perens I stap kam long sam peren edukesen woksop we kindi I bin okenaesem.

20.2 Perens I mit wetem tija wan taem long wan manis blong tija I save tokabaot Famili 
toktok tul o storian long haoblong usum ol stori buk blong givhan long oolgeta blong save 
wanem oli save mekem wetem pikinini long haos.



KWALITI STANDAD blong OL ELI JAELHUD SENTA 
PIKJA GAEDLAEN0

37

GOL : 
MANEJMEN

21.2 Komuniti i stap tekem pat long ol prokram blong kindi). Oli save mekem fund resing, 
o mekem sam aktifiti blong pem tija or mekem ripea wok long kindi.

Vlll. KOMUNITI RELESENSIP
STANDAD 21. KINDI I KAT WAN KOMUNITI SAPOT PROKRAM.

21.1 Perens mo komuniti memba I stap kam long kindi blong serem save, kastom mo 
skil blong olgeta wetem ol pikinini. Oli save kam talem stori, tijim pikinini long kastom 
singsing o pleple o mekem wiving etc.

22.2 Tija I lukaotem mo stap apdetem ol 
administresen mo faenens rikod blong 
kindi.

22.3 I kat wan aktif mo genda balens komiti blong kindi. I kat miting mo ol aktifiti I stap 
tekem ples ol taem.

lX ADMINISTRESEN MO FAENENS
STANDAD 22. ECCE SENTA I KAT WAN KLIA STAKJA bLONG MANEJEM KINDI.

22.1 Kindi I kat wan badjet mo ol fund 
resing I stap tekem ples.

22.5 I kat wan imejensi mo sefti plan i stap.

22.4 I kat ol gaedlaen mo ol polisi I stap finis olsem polisi blong risivim ol komplen we ol 
perens is save mekem, o polisi blong wanem blong mekem sipos pikinini I no stap kam 
ol taem long kindi, o sipos pikinini I stap faet oltaem.

22.6 I kat wan Fes Aid box long kindiwe I kat everi ting insaed

STANDAD 23. ECCE KOMITI I KASEM TRENING LONG SAED bLONG KINDI 
KOMITI MANEJMAN ( TRENING I bLONG hELEPEM KOMITI bLONG SAVE OL 
ROL MO RISPONSIbILITI bLONG OLGETA)

23.1 Kindi komiti i kasem trening long kindi Gaed Trening pakej.

23.2 Kindi komiti i kamap wetem wan 
impruvmen plan we ol man blong MoET bai 
save monitorem wan taem long wan tem.

23.3 Komiti i pem tija wan taem long tu wik o long wan manis.

Givim wan mak long everi tik an-
danit long “Yes”. Ademap totol 
skoa aot long 71. Sipos skoa i:
1 kasem 30Nidim blong mekem 
plante wok

30 kasem 45Kat sam mo wok iet 
blong mekem

45 kasem 55I gud be i kat rum iet 
blong mekem sam mo wok
55 kasem 65Stap mekem gud, I 
kat smol wok nomo blong mekem 
66 kasem71Ekselen, kipim gudfala 
standad 

Long ol kindi we I stap anadit long 
“No” kolom, komiti I mas priperem 
wan impruvumen plan mo mekem 
everi efot blong mekem I wok.

